
யார் ஜனதிபதியானாலும், யார் வென்றாலும், யார் தோற்றாலும், மக்களுக்கு கிடைப்பது
எதுவுமில்லை. மக்கள் இருப்பதை இழப்பதுவும், வாழ்வின் துன்பமுமே அவர்கள்
வாழ்வின் கதியாகின்றது.

      

இதையே இலங்கை மக்கள் தமது முரணான முரண்பட்ட வாக்களிப்பினூடாக தெளிவாகக்
கோடிட்டுக் காட்டியுள்ளனர். மக்கள் விரும்புவது அமைதியையும் சமாதானத்தையும்
கொண்ட நல்லதொரு வாழ்வைத் தான். இதற்கே மக்கள் வாக்களித்தனர். இதை
வென்றவர்களும் தோற்றவர்களும் புரிந்து கொள்வதில்லை. மக்கள் விரும்புவது தமது
சமூக பொருளாதார விடிவிற்கான தமது சொந்த அதிகாரத்தைத் தானே ஒழிய, அரசியல்
மோசடிக்காரர்களை அல்ல. ஆனால் அதிகாரத்தில் இருப்பவர்கள் எப்போதும் மக்களை
ஏமாற்றும் சமூக விரோதிகள் தான்.

  

  

இலங்கையில் நடைபெற்ற ஜனாதிபதி தேர்தல் முடிவுகள், மக்களின் மனநிலையையும்
இந்த ஜனநாயகத்தின் மோசடியையும் அம்பலப்படுத்தியுள்ளது. மக்களையே பிளந்து
அவர்களை குறுகிய வட்டத்தில் நிறுத்தி, இது தான் மிகவுயர்ந்த ஜனநாயகம் என்று கூறி
வாக்களிக்க விட்டனர். அதாவது வளர்ப்பு மந்தைக்கு கருக்கட்ட ஆண் மந்தைகளை
புணர விடுவது போல், அரசியல் கட்சிகள் மக்களை புணரவிட்டனர். இந்த புணர்வின்
மூலம் பலரும் எதிர்பாராத முடிவுகளையே, எதார்த்தம் சார்ந்து
வெளிப்படுத்தியுள்ளனர். மக்களைப் பிளந்து அரசியல் செய்யும் இந்த மோசடியான
ஜனநாயகத்தில், மஹிந்த ராஜபக்ஷ என்ற பேரினவாதி வெற்றி பெற்றுள்ளார். இந்த
நிலையில் மனித அழிவுகளை பெருமளவில் ஏற்படுத்தக் கூடிய, எதிர்கால நிகழ்ச்சிகள்
பற்றிய பல எதிர்வு கூறல்களுக்கு எதார்த்தம் எம்மை இட்டுச்செல்லுகின்றது. மொத்த
இலங்கையும் முன்கண்டிராத மிகவும் நெருக்கடியான காலகட்டத்திற்கு ஊடாகவே
நகரவுள்ளது. என்றுமில்லாத ஒரு பயங்கரமான மனித அழிவுகளை ஏற்படுத்தக் கூடிய,
வன்முறைகளை மக்கள் மேல் ஏவப்படும் சூழலே பொதுவாக உள்ளது. அதேநேரம்
இத்தேர்தல் மூலம் மக்கள் வெளிப்படுத்திய எண்ணப்பாடுகள், எதிர்நிலையில் அரசியல்
விபச்சாரத்தையே எள்ளி நகையாடியுள்ளது. இதை நாம் விரிவாகப் பார்ப்போம்.

  

  

தேர்தல் முடிவுகள் எதைக் குறிப்பாக்கி காட்டுகின்றன

சிங்கள இனவாத கோசங்கள் மூலம், புலிகளின் மறைமுகமான அனுசரணை மூலம் தான்
மஹிந்த ராஜபக்ஷ ஜனாதிபதியாகியுள்ளார். ஆச்சரியமானது ஆனால் இதுவே உண்மை.
இந்த ஜனநாயகம் வழங்கும் கூத்தில் பெறப்பட்ட வெற்றி, மிகக் குறுகிய
பெரும்பான்மையுடன் கூடியது. இதுவே அவரின் எதிர்கால அரசியலை
கேள்விக்குள்ளாக்கி நிற்கின்றது. இந்த வெற்றியை உருவாக்கித் தந்ததே புலிகள்.
புலிகளின் ஜனநாயக விரோதச் செயல்பாடே வெற்றியாகியது. புலிகள் தமிழ் மக்களை
வாக்களிக்கவிடாது தடுத்து, இந்த வெற்றியை மஹிந்த ராஜபக்ஷவுக்கு தங்கத் தட்டில்
வைத்து வழங்கியுள்ளனர். இப்படி மஹிந்த ராஜபக்ஷவுக்கு கிடைத்த வெற்றியினால்
புளகாங்கிதம் அடையும் ஜே.வி.பியும், ஈ.பி;.டி.பியும், இந்த வெற்றி ஜனநாயக விரோத
புலிகளின் நடத்தையால் தான் தமது குழுவுக்கு கிடைத்த வெற்றி என்று கூறி
ஜனநாயகத்தின் காவலராக மாறி இந்த வெற்றியை விமர்சிக்கவில்லை.

  

  

தமிழ் மக்களுக்கு வாக்களிக்கும் உரிமையை புலிகள் வழங்கியிருந்தால் தமது தோல்வி
நிச்சயம் என்று கூறி, ஜனநாயக அரசியலுக்காக மஹிந்த ராஜபக்ஷவை எதிர்த்து
புலம்பவில்லை. ஜனநாயகம் என்பது இவர்களைப் பொறுத்தவரையிலும் கூட, தமது
குறுகிய நலன் சார்ந்ததாக இருப்பதால் தான், மஹிந்த ராஜபக்ஷவின் வெற்றியில் தமது
பங்குக்காக வாலாட்ட தொடங்கிவிட்டனர். இந்த வெற்றிக்கு புலிகளின்; ஜனநாயக
விரோதம் உதவியதால், அது ஜனநாயக மீறல் அல்ல என்பது அரசியல்
பிழைப்புவாதிகளின் நக்கிபிழைப்பாக உள்ளது. ஆனால் புலிகளின் ஜனநாயக விரோத
செயற்பாட்டை அனுமதிக்க முடியாது என்பது, இவர்களின் மற்றொரு பக்க சந்தர்ப்பவாத
அரசியலே இனவாதமாக கொக்கரிக்கின்றது. உண்மையில் மக்களின் ஜனநாயகம் பற்றி
இவர்களுக்கு எந்த அக்கறையுமில்லை. மாறாக இனவாத அரசியல் தான் இவர்களின்
மையப்புள்ளி. அதனால் தான் புலிகளின் ஜனநாயக மீறலைப் பற்றி மட்டும்
பேசுகின்றனர். அது தமது அரசியல் பிழைப்புக்கு சாதகமாக மாறும் போது மௌனவிரதம்
இருக்கின்றனர்.

  

  

இந்த ஜனநாயக விரோத வெற்றியை யாரும் கண்டிக்கவில்லை. மஹிந்த ராஜபக்ஷக்கு
ஆதாரவாக உள்ள எந்த ஜனநாயகவாதிக்கும் இதுமட்டும் பிடிபடுவதில்லை.

புலியெதிர்ப்பு கும்பலும், ஜே.வி.பி.க்கு இடதுசாயம் ப+சி காட்டும் அராஜகவாதிகளும்
கூட, இந்த ஜனநாயக விரோத செயலை கண்டிக்க முடிவதில்லை. நக்கிப்பிழைப்பு இதன்
அரசியலாக உள்ளதை காட்டுகின்றது. மஹிந்த ராஜபக்ஷ வெற்றிக்காக அவரின்
ஜனநாயகத்தை போற்றி வழிபடும் கும்பல்கள் கூட, இந்த புலி ஜனநாயக விரோதச்
செயல்பாட்டால் கிடைத்த வெற்றியைக் கண்டிக்கவில்லை. ஜனநாயகம் இப்படித் தான்
வாழ்கின்றது. பெரும்பான்மை இப்படிப் தான் பெறப்படுகின்றது.

  

  

புலிகளின் ஜனநாயக விரோத செயல்பாட்டால் கிடைத்த வெற்றிக்கு மறுபக்கத்தில்,
மஹிந்த ராஜபக்ஷ முற்றுமுழுதாகவே தமிழ் மக்களால் நிராகரிக்கப்பட்ட ஒருவராக
வெற்றிபெற்றுள்ளார். இப்படி இலங்கை வரலாற்றில் நடந்ததில்லை. ஒரு முரண்பாடாகவே
புலிகள் மஹிந்த ராஜபக்ஷ வெற்றிக்கு உதவ, மறுபக்கத்தில் தமிழ் மக்கள் அவரை
திட்டவட்டமாகவே நிராகரித்துள்ளனர். புலிகளின் பகிஸ்கரிப்பை மீறும் வகையில்
வாக்களித்த தமிழ் மக்கள், ஒரு இனவாதியான மஹிந்த ராஜபக்ஷவை நிராகரித்துள்ளனர்.
புலிகள் தமது சொந்த ஜனநாயக விரோத செயல்பாடுகளின் மூலம் தமிழ் மக்களை
வாக்களிக்கவிடாது தடுத்து மஹிந்த ராஜபக்ஷவின் வெற்றியை உறுதி செய்த அதேநேரம்,
புலிகளின் அரசியல் முடிவுக்கு முரணாகவே தமிழ் மக்கள் மஹிந்த ராஜபக்ஷவை
நிராகரித்துள்ளனர். இந்த அரசியல் உண்மையை யாரும் இலங்கையில்
புரிந்துகொள்ளவில்லை. இலங்கை வரலாற்றில் மஹிந்த ராஜபக்ஷவை சிறுபான்மை
இனங்கள் புலிகளின் விருப்பையும ; மீறி, மிகவும் நேர்த்தியாகவே
தோற்கடித்துள்ளனர். இந்த அரசியல் தோல்வி தெளிவாகவே இன அரசியல் பிளவை
மேலும் அகலமாக்கும். வெற்றி பெற்ற மஹிந்த ராஜபக்ஷ செய்து கொண்ட இனவாத
ஒப்பந்தங்கள் இதற்கு வழிகாட்டுவனவாகவும், இனப்பிளவுகள் நிரந்தரமானதாகவும்
மாற்றிவிடுகின்ற உள்ளடகத்தைக் கொண்டுள்ளது.

  

  

இந்த நிலையில் குறிப்பாக புதிய பாராளுமன்ற தேர்தல் என்ற பேச்சுக்கே இடமில்லாத
வகையில் முடிவுகள் அமைந்துள்ளது. இருக்கும் பெரும்பான்மையை தக்கவைக்கும்
வகையில் தான், தேர்தல் முடிவுகள் தமிழ் மக்களால் நிராகரிக்கப்பட்டு
இனவாதிகளுக்கு வழிகாட்டுகின்றது. இருக்கும் பெரும்பான்மையை தக்கவைக்க கடும்
பௌத்த சிங்கள இனவாதிகளான சிங்கள உறுமயவுடனும், ஜே.வி.பியுடனும் சமரசம்
செய்ய வேண்டிய நிலையில், அவர்களுடன் செய்து கொண்ட இனவாத ஒப்பந்தம் அமுல்
செய்யவேண்டிய நிலையை தெளிவாகவே உருவாக்கியுள்ளது. இதன் விளைவு கடுமையான
இனவொடுக்குமுறையைக் கையாள்வதைத்தான் கோரும்.

பொதுவாக சர்வதேச மத்தியஸ்;தம் பற்றி இவர்கள் கொண்டுள்ள நிலைப்பாடும்,
பேச்சுவார்த்தை யாருடன் நடத்தப்பட வேண்டும் என்பது பற்றி இவர்கள்
கொண்டுள்ள நிலைப்பாடும ;, அனைத்து பேச்சு வார்த்தையையும் அடியோடு
தகர்த்து விடுகின்றது. சர்வதேச மத்தியஸ்தம் பரஸ்பரம் இணங்கிப் பெறுவது என்பது,
நிச்சயமாக புலிகளுடன் பேசுவதை முன் நிபந்தனையாக்கின்றது. ஆனால் இதை மறுத்து
நின்றால், இதன் விளைவு கடுமையானதாகவே மாறிவிடும். இதனால் என்னதான்
நடக்கும்.

  

  

1.அமைதி சமாதானம் மீறப்படும் போது சர்வதேச தலையீடு அதிகரிக்கும். இந்தத்
தலையீடு நடக்கும் பட்சத்தில், அதாவது இந்திய தலையீடு அன்று நடந்தது போல்
நடக்கும் பட்சத்தில், இந்த கூட்டணிக்கு இடையில் கடுமையான நெருக்கடிகளை
உருவாக்கும். எந்த சர்வதேச தலையீடும் நிச்சயமாக, தமிழ் மக்களின் பிரச்சனைக்கு
ஒரு நிரந்தரமான தீர்வை முன்னிபந்னையாக கொண்டுதான் நடக்கும். இதை புலிகள்
விரும்பினாலும் சரி, விரும்பாவிட்டாலும் சரி இது திணிக்கப்படும்;. இதேபோல் அரசின்
முன்பும் திணிக்கப்படும்;. அதாவது எதை அன்று இந்தியா தலையீடு செய்ததோ,
அதையே இம்முறையும் செய்யும்.

  

  

ஆனால் ஒரு விதிவிலக்கு மட்டும் இருக்கும்;. முன்புபோல் புலிகளை ஆயுதக்
குழுவாக தொடர்ந்து இருப்பதை மட்டும் நிச்சயமாக அனுமதிக்க மாட்டார்கள். இன்று
இதை "சர்வதேசப் பயங்கரவாதம்" என்ற எல்லைக்குள் வைத்தே இந்த முடிவுகள்
எடுக்கப்படும். அதேநேரம் அமுல்படுத்தப்படும். இதில் அமெரிக்கா, ஐரோப்பா,
இந்தியா என அனைவரும் ஒரே முடிவை நோக்கித் தான் நகருகின்றனர். தொடர்ந்தும்
சண்டையை அனுமதிக்க முடியாது என்பதில் ஒருமித்த முடிவுகளைக்
கொண்டுள்ளனர். இந்த நாடுகளின் தனிப்பட்ட பொருளாதார நலன்கள் ஒன்றுடன்
ஒன்று முரண்பட்டவை என்ற போதும் கூட, அவர்களின் பொருளாதார நலன்களுக்கு
இந்த யுத்தம் தொடர்ந்தும் ஆபத்தானதாகவே கருதுகின்றனர். அத்துடன் தமக்கு
எதிரான "சர்வதேச பயங்கரவாதத்தை" புலிகளின் இருப்பு ஒருவிதத்தில் தூண்டுவதாகவே
கருதுகின்றது. குறிப்பாக இந்தியப் பொருளாதாரம் ஆசிய சந்தை வலைப்பின்னலை
கோருகின்றது. இந்திய தரகுமுதலாளி வர்க்கம் கொண்டுள்ள மிகப்பெரிய உபரி மூலதனம்,
ஆசியச் சந்தையை விரைந்து திறந்துவிடக் கோருகின்றது. இந்த வகையில் தான்
பாகிஸ்தானுடனான உறவுகள் கூட வேகமாக சீரமைக்கப்படுகின்றது. இதன் மூலம்
அயல்நாடுகளுடனான நெருங்கிய வலைப்பின்னலை இந்தியா விரைவாகவே உருவாக்கி

வருகின்றது. புலிகளின் இருப்பை தனது பொருளாதார நலன் சார்ந்து இனியும் இந்தியா
அனுமதிக்காது என்பதுடன், ஆசியக் கடலில் கடல் மீதான தாக்கும் திறனை புலிகள்
கொண்டிருப்பதை இந்தியா அனுமதிக்க முடியாது என்ற நிலையை வந்தடைந்துள்ளது.
இதற்கு அமெரிக்கா, ஜரோப்பா ஏகாதிபத்தியங்களின் ஆதரவும் உண்டு. இலங்கையில்
அன்னிய தலையீட்டுக்குரிய சூழல்கள் பலதளத்தில் அதிகரிக்கின்றது. குறிப்பாக
இந்தியாவுடன் அண்மைக் காலமாக ஜே.வி.பி கொண்டுள்ள உறவு மற்றும் மஹிந்த
சிந்தனை கொத்து பேசும் ஆசிய பொருளாதாரம் என்ற முன்மொழிவுகள், இந்தியாவின்
தலையீட்டுக்குரிய நிலைமையை கோடிட்டு காட்டுகின்றது. இதற்கு ஏற்ப புலிகளை
பழிவாங்க காத்திருக்கும் காங்கிரஸ் கட்சியே இந்தியாவில் ஆட்சியில் உள்ளது.

  

2.சந்தர்ப்ப சூழ்நிலைகளால் சர்வதேச தலையீடு நடக்காத பட்சத்தில், சமாதானம்
உடன்பாடு எதுவும் காணாத ஒரு நிலையில், நடக்கும் யுத்தம் மிக கோரமானதாக
முன்பு இலங்கை கண்டிராத மனித அழிவை ஏற்படுத்துவதாக அமையும். இதன் மூலம்
கூட சர்வதேச தலையீட்டை கொண்டு வரும்; புறச் சூழல் காணப்படுகின்றது. இந்த
யுத்தம் முன்பைவிட மிகக் கோரமானதாக அமையும்.

  

பரஸ்பரம் தற்கொலையை நோக்கி நடத்தும் இறுதி அரசியல் என்பதால்,
கண்மூடித்தனமான மனித அழிவுகளை ஏற்படுத்தும்; வகையில் யுத்தம் மனித
இனத்துக்கே எதிராக அரங்கேற்றப்படும்;. இன்று புலிகள் அரசியல் ரீதியாக சந்திக்கும்
கடும் நெருக்கடியும், அதில் இருந்து தப்பிபபிழைக்க முனையும் போக்கில் யுத்தத்தை
மிகக் கோரமாகவே புலிகள் நடத்த முனைவர். இதற்கு ஏற்;ப அனைத்து ஆற்றலுடன்
சிங்கள இனவாதிகளும் ஒன்று கூடியுள்ளனர். ஆச்சரியம். ஆனால் இதுவே உண்மை.

  

  

குறிப்பாக ஜே.வி.பி தன்பின்னால் அணிதிரட்டியுள்ள இளைஞர் சக்திகளை
இராணுவமயமாக்குவது ஜே.வி.பியின் இரகசிய திட்டங்களில் ஒன்று. அதை இந்த அரசின்
மூலம் செய்யும் சதித்திட்டம் ஜே.வி.பியிடம் உள்ளது. இதன் மூலம் அவர்கள் தம்மை
ஆயுதபாணியாக்கும் அரசியல் உத்தி இதில் கையாளப்படவுள்ளது. அதாவது புலிகளை
ஒழிக்கும் யுத்தத்தில், ஜே.வி.பி இராணுவத்தின் ஊடாகவே ஆயுதபாணியாகும்.
இனவொழிப்பின் பெயரில் நடக்கவுள்ள இந்த ஆயுதமயமாதல், இலங்கை அரசியலையே
இராணுவ ரீதியாக கைப்பற்றும் ஜே.வி.பியின் கடந்தகால கனவே அரசியல் ரீதியான சதியாக
இங்கு அரங்கேறும். இனஒழிப்பு உள்ளடக்கிய வகையில், இலங்கையில் தமது
அதிகாரத்தைக் கைப்பற்றும் சதித் திட்டத்தை ஜே.வி.பி கொண்டுள்ளது.

உண்மையில் கூலிப்பட்டாளமான சிங்கள இராணுவத்தின் இனவாத உள்ளடகத்தையே
தான் அதில் இணைந்து கொள்வதன் மூலம் புரட்சிகரமானதாக காட்டமுனையும்;.
இதன் மூலம் கூலிப்பட்டாளம் என்ற மனப்பாங்கை இல்லாததாக்கி, நாட்டுப்பற்று
யுத்தமாக ஜே.வி.பி செய்து முடிக்கும் உத்தி இங்கு செறிந்து காணப்படுகின்றது. இதன்
மூலம் இரண்டு பக்கத்திலும் குறுகிய அரசியல் நோக்கம் கொண்ட யுத்தம், மிகக்
கொடூரமான தன்மை கொண்டதாக மாறும். ஜே.வி.பி தன்னை ஆயுதபாணியாக்குவதுடன்,
தமது சொந்தப் புரட்சி திட்டத்துக்கு அமைய அதிகாரத்தை நோக்கி இது நகர்த்தும்.
இந்த இரகசியத் திட்டமே யுத்தத்தை கொடூரமாக நடத்த நிர்பந்திக்கும்;. ஆகவே
யுத்தத்தை நோக்கி வியூகங்கள் மிகவும் நுட்பமாகவே திட்டமிடப்படுகின்றது.

  

  

இதற்கு புலிகளின் நடத்தைகளையும், மக்களிடம் இருந்து விலகி வாழும் அவர்களின்
எல்லா மனித விரோத செயலையும் அவர்கள் நுட்பமாகவே பயன்படுத்துவர். புலிகள்
தமது சொந்த நடத்தைகள் மூலமே இதற்கு துணைபோவார்கள். தேர்தலில் எப்படி
மஹிந்த ராஜபக்ஷ வெல்வதற்கு புலிகளின் அரசியல் நடத்தை உதவியதோ, அப்படி
ஜே.வி.பி ஆயுதபாணியாகவும் புலிகளே உதவுவர். ஜே.வி.பி ஒருபடி மேலே சென்று கருணா
குழு உட்பட அனைத்து புலியல்லாத புலியெதிர்ப்புக் குழுக்களையும் நவீனமாக
அணிதிரட்டி ஆயுதபாணியாக்குவர். புலியெதிர்ப்பு அணியை எதிர்த்து
போராடுபவர்களை புலிகள் ஒழித்து வருவதால், ஜே.வி.பிக்கு அந்த வேலையை
இல்லாதாக்கிவிடுகின்றனர். ஜே.வி.பியின் கடும் எதிர்pகள் இவர்கள் தான். ஜே.வி;.பியின்
புரட்சி பற்றிய மாயை அம்பலமாவதை, புலிகள் படுகொலை நடத்தை மூலம் தற்காப்பு
பெற்றுவிடுவார். ஜே.வி.பி அரசியல் ரீதியாக எதிர்கொள்ள வேண்டிய கடும்
நெருக்கடிகளை கடந்த, தமிழ் தரப்பை இதன் மூலம் அணிதிரட்டிவிடுவர். தமிழரை
தன்பின்னால் அணிதிரட்ட, புலிகளே மறைமுகமாக தமது சொந்த நடத்தைகள் மூலம்
துணை நிற்பர். மக்களை வெறும் கூலிப்பட்டாளமாக ஆனால் மிகவும் நுட்பமாக
புரட்சியின் பெயரில் திரட்டிவிடுவார்கள். இது முன்பைவிடவும் புலிகளுக்கு கடும்
சவாலாக மாற்றும்.

  

யூ.என்.பி யின் பரிதாபகரமான இந்த அரசியல் முடிவு ஏன் ஏற்பட்டது

சிறிலங்கா சுதந்திரக்கட்சியும், ஜே.வி.பியும் வீசிய இனவாத வலையில் சிக்கிய
யூ.என்.பி, பரிதாபகரமாக தோற்றுப் போனது. அமைதி சமாதானம் என்ற ஏகாதிபத்திய
விருப்பங்களை பூர்த்தி செய்யும் ஒரு கருவியாகவே யூ.என்.பி செயல்பட்டது.
இந்தவகையில் செயல்பட்ட யூ.என்.பி, உருவாக்கிய தனது ஆரம்ப தேர்தல் வியூகங்கள்
நிச்சயமாக யூ.என்.பியின் வெற்றியை உறுதி செய்திருந்தது. இதுபற்றி முன்பு ஒரு
கட்டுரை எழுதியிருந்தேன். ஆனால் தேர்தலின் இறுதி நாட்களில் தனது தோல்வியை
ஏற்படுத்தக் கூடிய, தனது சொந்த தற்கொலைக்கு ஒப்பான புலியெதிர்ப்பு பாதையை
தேர்ந்தெடுத்த போது பரிதாபகரமாகவே தோற்றுப் போனார்கள். திடீரென தோற்கடிக்க
வைத்தவர்கள் புலிகள்.

  

  

இனப்பிரச்சனைக்கான தீர்வில் தான் யூ.என்.பி யின் வெற்றி என்ற அரசியல்
உண்மையை கைவிட்டு, எதிர்தரப்பின் இனவாத எல்லைக்குள் சறுக்கி வீழ்ந்த போது
தோல்வி நிச்சயமாகியது. இதில் புலிகள் தீர்க்கமான ஒரு பாத்திரத்தை வகித்துள்ளனர்.
ஆரம்பத்தில் மக்களின் சுதந்திரமான வாக்குப் பதிவு மூலம் யூ.என்.பியை
வெல்லவைக்கும் வகையில், மஹிந்த ராஜபக்ஷவுக்கு எதிரான பிரச்சாரத்தை முழு
மூச்சில் பினாமிகள் மூலமும், தமிழ் ஊடகங்கள் மூலம் செய்தனர். அதேநேரம் புலிகள்
உத்தியோகபூர்வமாக ஒன்றும், தம்மால் உருவாக்கப்பட்ட கற்பனை அமைப்புகளின்;
பெயராலும் பினாமிகள் மூலம் இன்னொன்றுமாக ஆடிய சூதாட்டத்தில் முடிவில்
புலிகளும் தோற்றதுடன், யூ.என்.பியும் தோற்றப்போனது. இதற்கு கடைசி பத்து
நாட்களில் யூ.என்.பி புலிகளை அரசியல் ரீதியாக அம்பலப்படுத்தும் வகையில்,
பிரச்சாரத்தை முடுக்கிவிட்ட போது நிலைமை திடீரென மாறியது. புலிகள் உருவாக்கிய
கற்பனை அமைப்புகள் வாக்களிப்புக்கு எதிராக விட்ட விசேட எச்சரிக்கைகள், தமிழ்
பினாமிய ஊடகங்கள் யூ.என்.பி க்கு எதிராக நடத்திய திடீர் பிரச்சாரம் என அனைத்தும்
அரசியல் நிலைமையையும் தலைகீழாக்கியது. அரசியல் சதியாலான நடத்தைகள்
ஏற்படுத்திய தோல்வி, அனைவருக்குமானதாக மாறியது. இதை கடைசி நேரத்தில்
புரிந்துகொண்டு, அவசரமாக யூ.என்.பி சந்திரசேகரனை வன்னிக்கு தூது அனுப்பிய
போதும், புலிகள் முந்தைய தமது நிலைக்கு திரும்ப மறுத்துவிட்டனர். இதன் மூலம்
தோல்வி உறுதி செய்யப்பட்டது.

  

  

சமாதானம் அமைதி என்ற மையக் கோசம் சரியாக வைக்கப்பட்டு இருந்தால், வெற்றி
யூ.என்.பியின் பக்கம் தான் என்பதற்கு எந்த ஐயப்பாடும் யாருக்கும் கிடையாது.
அதாவது தமிழ் மக்கள் சுதந்திரமாக வாக்களித்து இருந்தால் இந்த வெற்றி உறுதியானது.

ஆனால் நடந்ததோ எதிர்மாறானாது. இது ஒரு தீடிர் திருப்பமாகும்; சிங்கள
இனவாதிகளான ஜே.வி.பி உள்ளிட நடத்திய விரிவான இனவாத அரசியலைக் கண்டு அஞ்சிய
யூ.என்.பி, புலிகளுக்கு எதிராக நடத்திய உரைகளே புலிகளின் தனிப்பட்ட ஒரு
எதிர்வினையாகியது. அவர்கள் யூ.என்;.பி சீண்டிய போது, மொத்த வாக்களிப்புக்கும்
எதிரான வன்முறையை ஏவிவிட்டனர்.

  

  

கருணாவை நாமே பிளந்தோம், புலியின் ஆயுதக் கப்பல்களை நாங்களே கடலில்
தகர்த்தோம், சர்வதேச வலைப்பின்னலை புலிக்கு எதிராக நாங்களே உருவாக்கினோம்
என்று யூ.என்.பி நடத்திய உரைகள், தனிப்பட்ட புலிகளின் வங்குரோத்து அரசியலை
அம்பலமாக்கத் தொடங்கியது. இந்த வங்குரோத்து அரசியலில் சிக்கி கிடந்த புலிகளின்
அரசியல், மேலும் வங்குரோத்துக்குள் அம்பலமாகத் தொடங்கியது. இதில் இருந்து
அரசியல் ரீதியாக தப்பிப்பிழைக்கவே வாக்களிப்பதற்கு எதிரான தடையை
உத்தியோகப+ர்வமற்ற வகையில் நடைமுறைப்படுத்தினர்.

  

  

தமிழ் மக்களி;டம் இருந்து புலிகள் வேறுபட்டு நிற்பதை அம்பலமாக்கிய தேர்தல்.

  

மக்கள் வாக்களிக்க கூடாது என்பதை கற்பனை அமைப்புகள் மூலமும் பினாமிகள்
மூலமும் தான் புலிகள் முன் வைத்தனர். இதைக் குண்டுகள் மூலமும்,
துப்பாக்கிகள் மூலமும், ரயர் எரிப்புகள் மூலமும் நடைமுறைப்படுத்தினர்.
உண்மையில் இது யூ.என்.பியின் குறிப்பான சில உரைகளுக்கு எதிரானதாக அமைந்தது.
புலிகளின் அரசியல் பேரங்களையே அம்பலப்படுத்தும் இந்த உரைகள், பகிரங்கமாக
மக்கள் முன் வந்தபோது அதன் எதிர்வினையாகவே புலிகளின் நடவடிக்கை அமைந்தது.
தற்செயலான இந்தச் சம்பவம், இலங்கை வரலாற்றையே மாற்றியமைத்துள்ளது.

  

  

புலிகள் தேர்தலில் வாக்களிக்க வேண்டாம் என்ற திட்டவட்டமான நிலைப்பாட்டை

அமுல் செய்த போது, அதை துப்பாக்கிகள், குண்டுகள், ரயர் எரிப்புகள், பயமுறுத்தல்
ஊடாகத் தான் கையாண்டனர். மக்கள் தாங்களாகவே இதைப் பகிஸ்கரிக்கவில்லை.
புலிகள் பலாத்காரமாகவே பகிஸ்கரிக்க வைத்தனர். புலிகள் வேறு மக்கள் வேறு
என்பதை இது மறுபடியும் தெளிவாக்கியது.

  

  

புலிகள் தமது பலாத்காரத்தை பிரயோகிக்க முடியாத பலவீனமான பிரதேசங்களில்
புலிகளின் விருப்பை மீறி மக்கள் வாக்களித்தனர். இது புலிகளிடம் பிரிந்துகிடக்கும்
மக்களின் மன நிலையைக் காட்டியது. ஒருபுறம் தேர்தல் பகிஸ்கரிப்பை மக்களின்
விருப்பை மீறி பலாத்காரமாகவே புலிகள் நடத்த முடிகின்றது. மறுபுறம் புலிகளின்
அதிகாரம் அற்ற பிரதேசங்களில் மக்கள் புலிகளின் விருப்பை மீறி வாக்களிக்கின்றனர்.
புலிகளை மக்களை ஆதரிக்கின்றனர் என்பதும், அவர்கள் ஏக பிரதிநிதிகள் என்று
கூறுவதும் இதன் மூலம் அம்பலமாகியுள்ளது. புலிகளின் விருப்பை மக்கள் தமது
சொந்த அரசியல் சித்தமாக கொள்ளாமையைத் தான், இந்த தேர்தல் மறுபடியும்
அம்பலமாக்கியது. அவர்களின் விருப்பை மீறி வாக்களித்த போது, இங்கும் புலிகளின்
விருப்பை மீறி யூ.என்.பியை வெல்ல வைத்தனர். அதாவது இந்த வெற்றியை பிரபாகரனின்
ராஜதந்திர முடிவு என்று கூறும் இன்றைய பினாற்றலை, தமிழ் மக்கள் மறுத்துத்தான்
வாக்களித்தனர். எந்தளவு மிகப் பெரிய உண்மைகளை நாம் காண்கின்றோம்.

  

  

இப்படி புலிகளின் விருப்பை மீறி யாழ்குடா அல்லாத வடக்கு கிழக்கு பகுதிகளில்
கணிசமான வாக்களிப்பு நடந்துள்ளது. அத்துடன் வடக்குகிழக்கு அல்லாத
பகுதிகளிலும் கூட வாக்களிப்பை தமிழ் மக்கள் நடத்தியுள்ளனர். இது புலிகளின்
அரசியல் முடிவுக்கு மாறானது. தமிழ் மக்களை புலிகள் கட்டுப்படுத்தும் ஒரு
இயல்பான அரசியல் தலைமையை புலிகள் வழங்கிவிடவில்லை. வாக்களித்த தமிழ்
மக்களில் பெருபான்மையானோர் யூ.என்.பிக்கே வாக்களித்தனர். இது புலிகளின் இறுதி
விருப்பமாக இருக்கவில்லை.

  

இதிலிருந்து மக்களின் விருப்பு வேறொன்றாக ஒன்றாக இருந்தது. உண்மையில்
யூ.என்.பிக்கு எதிராகத் தான், புலிகள் இந்த பகிஸ்கரிப்பையே கோரினர். பார்க்க
அனைத்து தமிழ் செய்தி ஊடகங்களின் இறுதி தேர்தல் காலச் செய்திகளையும்,
கட்டுரைகளையும். ஆனால் மக்கள் இதற்;கு எதிராகவே தெளிவாக வாக்களித்துள்ளனர்.
இது புலியின் அரசியல் விருப்பங்களுக்கு மாறானதாகவே அமைந்தது. மக்கள் என்

 9 / 13



இலங்கையில் என்னதான் நடக்கின்றது. 

Written by பி.இரயாகரன்
Sunday, 20 November 2005 12:20 - Last Updated Friday, 18 April 2008 19:49

இப்படி வாக்களித்தனர். மக்கள் சமாதானத்தையும், அமைதியையும் விரும்புகின்றனர்.
இனவாதிகளை வெறுக்கின்றனர். இதைத் தமிழ் மக்களின் வாக்களிப்பு முறையும், அதன்
முடிவுகளும் எடுத்துக் காட்டுகின்றன.

  

  

தமிழ் மக்கள் சொல்லும் செய்தி தான் என்ன

  

  

அமைதி, சமாதானம் இதுவே வாக்களித்த மக்கள் தெளிவாக சொல்லும் செய்தி.
இனவாதிகளுக்கு எதிராகவும், யுத்த வெறியர்களுக்கு எதிராகவும் வாக்களித்துள்ளனர்.
யுத்தத்தைத் தூண்டும் புலிகளின் அரசியல் விருப்பையும் மீறி, அவர்களுக்கு எதிராக
வாக்களித்துள்ளனர். யூ.என்.பிக்கு வாக்களித்ததன் மூலம், புலிகள் யூ.என்.பி மீது
கொண்டிருந்த நட்பு மற்றும் பிளவு சார்ந்த அரசியலைக் கூட மறுத்து யூ.என்.பிக்கு
வாக்களித்தனர். யூ.என்.பிக்கு தமிழ் மக்கள் வாக்களித்தது என்பது, அவர்கள்
அமைதியை கொண்டு வருவார்கள் என்ற வெளிப்படையான நம்பிக்கை மட்டும் தான்;
காரணம். மஹிந்த ராஜபக்ஷ ஒரு இனவாதியாக தன்னை அடையாளப்படுத்திய போது, அதை
எதிர்த்து தமிழ் மக்கள் வாக்களித்தனர் அவ்வளவே. இங்கு புலிகளின் விருப்புகளைக்
கூட மறுத்தனர். புலிக்கு எதிராகவும் கூட வாக்களித்தனர். மக்கள் விரும்புவது
புலிகளின் தனிப்பட்ட சொந்த விருப்பங்களை அல்ல, அவர்கள் வேண்டியது
அமைதியையும் சமாதானத்தையுமே.

  

  

புலியெதிர்ப்பு அணியினரின் அரசியலை தமிழ் மக்கள் அம்பலப்படுத்தியுள்ளனர். 

  

  

தமிழ் மக்கள் சார்பாக வீறாப்பாக மஹிந்த ராஜபக்ஷவை ஆதரித்து நின்ற இவர்களுக்கு

எதிராகவே சுதந்திரமாக மக்கள் வாக்களித்துள்ளனர். தமிழ் மக்களின் ஜனநாயக
உரிமையை மறுக்கும் மஹிந்த ராஜபக்ஷவுக்கு எதிராகவே வாக்களித்தனர். யுத்தவெறி
அரசியல் அணுகுமுறையையும், ஜனநாயகத்தின் பெயரில் செய்யும் அரசியல்
துரோகத்தையும் அவர்கள் ஏற்றுக் கொள்ளவில்லை. மாறாக தமது ஒருமித்த எதிர்ப்பை,
புலிகளின் விருப்பையும் மீறி வெளிப்படுத்தியுள்ளனர்.

  

  

இந்த புலியெதிர்ப்பு கும்பலும், முகம் தெரியாத புலியெதிர்ப்பு பினாமிகளும், தமிழ்
மக்களின் வாக்களிப்பு முறையை வர்க்க சார்பானது என்று காட்டி வாய்கிழிய
கத்துகின்றனர். இந்த கும்பல் சொந்த அரசியலில், சொந்த நடத்தைகளின் வர்க்க
ஆய்வையும், வர்க்க சார்பையும், வர்க்க நடத்தையையும் கொண்டிராத இந்தக்
கும்பல் தான் தமிழ் மக்களின் வர்க்கம் பற்றி பேசுகின்றன. இதுதான் நகைப்புகுரிய
ஒரு அரசியல் உண்மையும் கூட. மக்கள் விரோத சொந்த அரசியலை நியாயப்படுத்தவும்,
மக்களின் விருப்பை சோடித்துக் காட்டவுமே வர்க்கம் பற்றி பேசுகின்றனர்.
உங்களுக்கு என்ன தார்மிகப்பலம் உள்ளது, வர்க்கங்களைப் பற்றி பேசுவதற்கு.
ஐரோப்பிய யூனியனுக்கு முன்னால் நின்று, அவர்களின் வளர்ப்பு நாயாக வாலாட்ட
தயார் என்று கோசம் போடும் அரசியலுக்கு, ஒடுக்கப்பட்ட எந்த வர்க்க அரசியலும்
இருப்பதில்லை. மாறாக அதே யூ.என்.பி வர்க்க அரசியலே இவர்களிடமும் உள்ளது.
இன்று புலியெதிர்ப்பு அரசியலுக்காக தலைமை தாங்கத் தொடங்கியுள்ளவரும்,
ஏகாதிபத்திய தலையீட்டுக்கு ஏற்ற அரசியலை கட்டமைப்பவருமான ஜெயதேவன்
அரசியல் பற்றி, நாம் விரிவாக மற்றொரு கட்டுரை ஒன்றில் பாhக்கவுள்ளோம்;. இந்த
ஐரோப்பிய யூனியன் பாராளுமன்றம் முன்னால் நின்று கோசம் போடும் அரசியலுக்கு
வழிகாட்டும் ஜெயதேவனும் சரி, ரி.பி.சியும் சரி, தேனீ இணையமும் சரி அல்லது இந்தக்
கும்பலுடன் கூடி கூத்தடிக்கும் அனைத்து புலியெதிர்ப்பு வாதிகளும் சரி, என்றுமே
வர்க்க அரசியலை தமது சொந்த அரசியல் அணுகுமுறையாக கொண்டது கிடையாது.
மாறாக மக்கள் விரோத அரசியலை, புலி அழிப்பு அரசியலை யார் மூலமாவது சாதிக்க
நினைப்பதற்கு மேல், இவர்களின் கைக் கூலித்தனமான அரசியல் செயல்படுவதில்லை.

  

  

இதற்காக தமிழ் மக்களின் வாக்களிப்பை யூ.என்.பியுடனான வர்க்க சார்பாக புரட்டிக்
காட்டுகின்றனர். யூ.என்.பி வர்க்க அரசியல் சார்பு கொண்ட புலியும், தமிழ்
கூட்டமைப்பும், புலியின் குறுகிய நலன் சார்ந்து யூ.என்.பியை எதிர்த்த போது,
மக்கள் அதை ஆதரித்து வாக்களி;த்தனர். உண்மையில் தமிழ் மக்கள் விரும்பியது
அமைதி சமாதானத்தைத் தான். ஆனால் சமாதானத்துக்கும் அமைதிக்கும் பாரிய பங்கம்
ஏற்படுத்தும் மஹிந்த ராஜபக்ஷவின் அரசியலுக்காக காவடி எடுத்து இவர்கள் ஆடிய
போது, புலியின் பின்னால் மறைந்து நின்றே சன்னதம் ஆடினர். புலிகள் திடீரென

நிர்வாணமாகிய போது, இதன் பின்னால் நின்று ஆடியவர்களின் அரசியலை மக்கள்
தெளிவாக நிர்வாணமாக்கினர். புலிகளின் முடிவை மட்டுமல்ல, புலியெதிர்ப்பு அரசியல்
முடிவையும் கூட சுதந்திரமாகவே நிர்வாணமாக்கினர். ஆச்சரியம் ஆனால் இதுவே
உண்மை. மக்கள் விரும்பும் அமைதி, சமாதானம் அனைத்தின் எதிரியாக இவர்கள்
இருப்பது நிர்வாணமாகியது.

  

  

கருணாவின் அரசியலை அம்பலமாக்கிய மக்கள் 

  

  

யாழ் மையவாத விடுதலைப்புலிகள் கிழக்கு மக்களை ஒடுக்குவதாக கூறிக்கொண்டு,
பிரதேசவாதத்தை முன்வைத்து தனது சொந்த தனிப்பட்ட முரண்பாட்டின் காரணமாக
பிரிந்து சென்ற கருணாவின் அரசியலுக்கு கூட மக்கள் பதிலளித்துள்ளனர். மக்கள்
விரோத புலி அரசியலையே கொண்டுள்ள கருணா, ஒன்றும் மக்களுக்காக
போராடவில்லை. அதே புலி அரசியல், அதே புலிப் பாணி படுகொலை அரசியலையே
கொண்டு கிழக்கில் தொடர் படுகொலைக்கு களமமைத்து கூத்தாடுவதே கருணா
அரசியல்.

  

  

இந்த கருணா மஹிந்த ராஜபக்ஷவுக்கு வாக்களிக்கும் படி விடுத்த வேண்டுகோளை
கிழக்கு மக்கள் தெளிவாகவே நிராகரித்துள்ளனர். கிழக்கு மக்கள் சமாதானத்துக்கும்
அமைதிக்குமாக வாக்களித்துள்ளனர். கருணா கேட்டவுடன் அந்த மக்கள் மஹிந்த
ராஜபக்ஷவுக்கு ஒடிச்சென்று வாக்களித்துவிடவில்லை. புலிகளின் கோரிக்கையை
எப்படி மக்கள் நிராகரித்தனரோ, அப்படியே கருணாவின் கோரிக்கையையும்
நிராகரித்துள்ளனர்.

  

இதைவிட முஸ்லிம் காங்கிரஸ், மலையக மக்கள் முன்னணி, தொழிலாளர் காங்கிரஸ் என
அனைத்து அரசியல் கட்சிகளும் எதிர்காலத்தில் சிதைந்து போகும் வகையில்

முடிவுகள் வந்தடைந்துள்ளது. பிளவுகளும், சீரழிவுகளும் எதார்த்தமான நிகழ்ச்சி
நிரலாகிவிட்டது. இலங்கை முழுக்க இந்தத் தேர்தல் ஏற்படுத்தியுள்ள விளைவுகள்,
இலங்கை கொந்தளிப்பான ஒரு பலதரப்பான சமூக நெருக்கடிக்குள் நகர்வதை
உந்திதள்ளியுள்ளது.

  

20.11.2005

